
2014 Hope Bay-ngani Kiklikhangani Naunaiyainiq Ukiumi Naittuq 

Una naunaiyainiq piliurhimayuq pipkaidjutigiami ihariagiyanginnik Rescan-kut Ihivriurutingit 
Laisinga Nampalik 0400414R-M Hope Bay-mi Nayugangani. 

Tamna Hope Bay Nayuganga ittuq 80mit uumunnga 20 km uyarakhiurvik ittuq hivuraani hinaani 
Melville Sound-mi Nunavunmi. Tamna uyarakhiurvinga piqaqtuq hungayaaktumik uyarak (tamna 
Hope Bay Nayuganga) piqaqtuq pingahunik gold-villuanguyumik ilakungits. Tamna Doris unalu 
Madrid ilakungits ittut tununngani Nayuganga taamnattauq Boston ilakungit hinaani nunguvingani 
ittuq.  Tamna Doris ilakungit pipkaidjutauyuq uyarakhiungurvigiami 2006mi (Doris North 
Havauhikhaq). 

TMAC Resources Havakvinga (qablunaatitut naittumik taiyauyuq TMAC-mik) piqaqtuq 
taafumanik Hope Bay Nayuganga uyarakhiurvinga ukunanit Newmont Kuapuriisinga 
March 2013mi. Pipkaininnga ilaliutihimayuq uyarakhiurniqmut uyarakniklu pilaarutingit talvani 
Hope Bay Nayuganga, unalu Doris North Havaakhauhiq tukhiurutingit laisingillu angirutingillu 
piliurninnganut piyangit nanminiriyaraluanganit. Nunguliqmat 2012, niuvrutautinnagu, tamna 
Hope Bay Nayuganga Havaakhauhiq iliuraqtauyuq munariyakhanganik ihuarhiyakhanganiklu, 
tamna Havaakhauhiq umiktuq auyami 2012/2013. TMAC angmaqtiffaaqtaa Doris North 
Uyarakhiurvinga Maatsi 2013 havagiamikni uyarakhiurviup imanganik munarininnganik unalu 
avatinga inungillu maniliurutikhanganik angirutinga pinahuarutingit ikayuriamiknilu 
uyarakhiurviliqininnga unalu kiklinganik naunaiyainiq. Tamna Havaakhauhiq tadja ittuq 
munariyauyuq ihuarhaiplugulu. 

2014mi, TMAC havakhimmaaqtaa maniqqami naunaiyaininnga ikayuriami angirutikhanganik  
Doris North Havaakhauhiqmut kiklikhanganullu naunaiyainiq ihumagilluaqtaat haniani Doris, 
Madrid uumanilu Boston ilakunginni. Havaktut haniani uyarakhiurviuniaqtuni uumanilu 
‘naunaitkutigiviyauyuni’ ayurhaqtipkailimaittuni uyarakhiurvikmi 
uyarakhiurvikhauniaqtuniluuniit. 

Naunaitkutit 2014mit kiklikhangani angirutimullu munariniq hapkuninnga pilik: 

o Munarilugit hapkunannga hilanganit aadlatqiininnganik hapkuninngalu 
anirhaaktaptiknik uunaqutinga, nipalungninnga, anuri qanuraaluk hakugikninnga, 
humullu anuriyuq, nunannga qilaklu uunaqutininnga, kinipaninnga, nunamillu 
kinipaninnga panirutigiyuq; 

o Ihuarhaqninnga Doris North hilangit nalunaitkutivinga Doris North hilaliqivinga 
iliuraininngalu uuminnga qaritauyakkut hilaliqivinga Doris Lake-mi munarigiami tahiup 
naunairiami qanuraaluktut imailiqtuq iliuraininngalu ihuarhaffaarhimayut piqutingit 
tamarmi Doris-mi Boston-milu hilaliqivinga ihuarhaffaarutininingalu nayugangit; 

o Munarilugit hapkunannga anirhaaktamiknik qanuritaakhaanik Partisol anirhaaktamiknik 
uuktuutingit ukunaniklu ihuangittuq anirhaaktamiknik uuktuutingit pidjutingit 
(qablunaatitut naittumik taiyauyuq PASS-mik);  

o Munarilugit hapkunannga ingilrania qanuraaluktut piyuq unalu imanga itininnga, along 
piirutiyumiklu naunaiyainiq unalu aulapkaininnga imaq hakugikninnganik naunaiyainiq 
ihivriurviingani; 

o Ihuarhainiq Doris Kuungani naunaiyaivinga nampanganik tahiuplu itininnga munarivik; 

o Munarilugit hapkunannga naunaiyainiq tahiup unalu tariuliqininnganik, imaup 
qanuritaakhaanik, qanuraaluklu marlunga ittuq, unalu imarmi uumayut tahiqmi, 
kuugalaanguyumi, imarmiutamilu; 

o Munariniq ihivriuqlugulu qanuritaakhaanik iqalukhiurniqmut ikayuutautininnga uumani 
Roberts Lake Outflow, Stream E09, uumanilu Windy Lake; 

o Iqalukhiurniq kiklikhanga naunaiyainiq uumani Patch uumanilu Imniagut tahingit unalu 
Patch-Imniagut kuugalaangit; 

o Maniqqami ihivriuqniq (PRISM nunauyangani uumanilu nayugangit naunaiyainiq) 
maniqqami manniliuqtut tingmiat(atuqtutut qupanuat, hinaani ittut qupanuat, 
aqilgitlu); 

o Tingmitimi unalu ihumaalutigiyanganik ihivriuqniq imarmiutat tingmiat,  munarilugit 
hapkunannga ittut Ukpiit, kilgaviit, qupanuaqpaillu pikiutaqarvingit manniliurvinganiklu 
nakuuninnganik; unalu,   

o Munariluni huradjat aulapkaidjutikhangit aturninnga/pittailininnga naunaitkutaniklu 
atuqlutik ungahiktumit piksaliurutimik. 

TMAC katihimmaarniaqtut avatiliriniqmut nampanganik iniqtiriamikni uqariiyaqtamiknik Doris 
North Havaakhauhiq angirutingit 2015mi.  Ilangit kiklikhanga naunaiyainiaqtutlu 2015mi. 

